
GOUVÈNÈ CUOMO, MAJISTRA BILL DE BLASIO AK LEJISLATÈ YO NAN ETA POU MANDE APWOBASYON 

FEDERAL POU YON EGZANSYON $10 MILYON DOLA MEDICAID NAN NEW YORK 

 

Gouvènè Andrew M. Cuomo, Majistra Vil New York Bill de Blasio ak lejislatè yo nan eta pou mande ke 

gouvènman federal la apwoouve yon egzansyon Medicaid de $10 bilyon dola. Demann egzansyon an, sa 

ki te orijinalman soumèt nan ane 2012, ki pral pèmèt Eta re-envesti epay Medicaid enpòtan nan bi pou 

transfòme sistèm livrezon swen sante nan New York avèk yon konsantrasyon sou swen prensipal ak 

preventif pandan egalman lap redwi admisyon nan lopital ki pa nesesè. Apre Gouvènè Cuomo te soulve 

kesyon egzansyon an depi lontan nan diskou sou bidjè egzekitif semèn ki sot pase a, Eta te resevwa yon 

lèt ki soti nan Depatman Sante  Ak Sèvis Imen Etazini (DHHS) ki pa t reyisi bay apwobasyon nan demann 

New York la.  

 

“Pandan 18 mwa, New Yòkè yo tap rete tann gouvènman federal la pou yon deklarasyon klè: egzansyon 

Medicaid $10 bilyon dola w la apwouve,” Gouvènè Cuomo te deklare. “Pandan lòt eta yo te jwenn 

apwobasyon an nan kèk mwa sèlman, New York toujou ap tann e lopital nan Brooklyn yo ap fèmen si 

nap rete tann pi lontan. Sa a se yon pwoblèm Majistra de Blasio te soulve pandan kanpay li a e mwen 

kontan paske li te vin patisipe avèk nou e delegasyon Brooklyn ap lite pou kenbe lopital nou yo.” 

 

Majistra Vil New York Bill de Blasio te deklare, “Nap fè tout sa ki nan pouvwa nou pou pwoteje swen 

sante nan katye yo toupatou nan vil New York, men nou bezwen èd gouvènman federal la.  Montan 

bilyon dola ke gouvènman Cuomo ap chèche kounye a ta relanse transfòmasyon filè sekirite lopital nou 

yo, e mennen yo nan 21yèm syèk la. Vil New York kanpe avèk Gouvènè Cuomo ak lejislatè Eta nan 

mande patnè federal nou yo pou fè envestisman enpòtan sa pou pwoteje swen sante nan kominote a.” 

 

Anba administrasyon Gouvènè Cuomo sistèm swen sante Eta New York te soti nan yon senbòl gaspiyab 

a yon refòm modèl. Avèk yon aksans sou inovasyon ak efikasite, ekip restriktirasyon Medicaid gouvènè a 

te idantifye yon epay de $34 bilyon dola nan sistèm Medicaid New York pandan lap egalman jere pou l 

ajoute 500,000  moun nan pwogram lan. Avèk apwobasyon gouvènman federal, eta New York ta anmezi 

pou re-envesti pòsyon li a nan epay sa nan direksyon amelyorasyon sistèm livrezon swen sante.  

 

Eta New York te sipòte sistèm livrezon swen sante ki an difikilte nan Brooklyn pou plis pase yon ane 

pandan gouvènman federal la tap revize demann egzansyon an. Apwobasyon egzansyon an pa HHS 

enpòtan pou transfòme swen sante nan kominote yo toupatou nan vil New York. 

 

Apwobasyon egzansyon Medicaid la ta pouswiv efò eta pou transfòme plizyè lopital an enstitisyon 

finansye dirab ki konsantre sou swen prensipal ak prevantif. Sa a ta pèmèt pou asire vyabilite alafwa 

alontèm de enstitisyon kominotè enpòtan sa yo ak pwoteje sèvis swen sante vital pou rezidan ak 

kominote yo nan tout eta.  

 

Manm Asanble Joseph Lentol, Dwayen Delegasyon Brooklyn nan lejislati Eta New York te deklare, 

“Mwen kontan pou mwen patisipe avèk Gouvènè Cuomo ak Majistra Bill de Blasio nan sipò inifye pou 

sove lopital Brooklyn yo. Nou pa ka kite sistèm sante Brooklyn nan fèmen. Nou dwe travay pou restore 

sistèm swen sante ak lopital Brooklyn yo pou yo retounen nan pwòp kondisyon finansyè yo e fè yo ale 

delavan konsa Brooklyn kapab kreye yon sistèm swen sante vital pou rezidan li yo.” 

